
وتاری جێگری نوێنه‌ری تایبه‌تی سكرتێری گشتیی نه‌ته‌وه‌ یه‌كگرتووه‌كان بۆ عیراق جێرزی سكۆراتۆویكز

له‌

كۆبوونه‌وه‌ی فراوانی عیراقی سه‌باره‌ت به‌ ئه‌نجامدانی سه‌رژمێریی گشتی ساڵی ٢٠١٠

سكرتارییه‌تی گشتیی ئه‌نجومه‌نی وه‌زیران، به‌غداد

چوارشه‌ممه‌ رێككه‌وتی ٢٢ی ئه‌یلولی ٢٠١٠
به‌ڕێز سه‌رۆكی حكومه‌ت 

وه‌زیره‌ به‌ڕێزه‌كان 

به‌رپرسانی حكومه‌ت و حكومه‌تی هه‌رێم

ئه‌ندامانی په‌ڕله‌مان و نوێنه‌رانی قه‌واره‌ سیاسییه‌كان

مایه‌ی خۆشحاڵیمه‌ كه‌ ئه‌مڕۆ به‌ ناوی نوێنه‌ری تایبه‌تی سكرتێری گشتیی نه‌ته‌وه‌ یه‌كگرتووه‌كان له‌ عیراق‌ لێره‌ ئاماده‌م. زۆر به‌ڕێز، من زۆر سوپاست ده‌كه‌م بۆ ئه‌م ده‌رفه‌ته‌ی بۆ منت ره‌خساند كه‌ بتوانم به‌ كورتی بۆ ئه‌م گردبوونه‌وه‌ گرنگه‌ بدوێم و پیروزباییتان لێ بكه‌م بۆ هه‌وڵه‌كانتان بۆ گرێدانی ئه‌م كۆبوونه‌وه‌ وه‌ك هه‌وڵێك بۆ تاوتوێكردنی بایه‌خه‌كانی  گشت پارت و پێكهاته‌كان سه‌باره‌ت به‌ هه‌ڵبژاردنی داهاتوو. 

هه‌روه‌ها ده‌مه‌وێ ده‌ستخۆشی له‌ هه‌وڵه‌كانی وه‌زیری پلاندانان و سه‌روكی كۆمسیۆنی باڵای سه‌رژمێری د. عه‌لی بابان و به‌ڕێوه‌به‌ری جێبه‌جێكاری سه‌رژمێری به‌ڕێز نوها خۆدر بكه‌م بۆ سه‌ركردایه‌تیكردنی ته‌واوی ئاماده‌كارییه‌كان له‌گه‌ڵ  سوپاسیشم بۆ سه‌رۆكی ژووری كرداری سه‌رژمێری مه‌هدی ئه‌لعه‌لاك بۆ ده‌وری ته‌واوی له‌سه‌ركردایه‌تیكردنی ئاماده‌كارییه‌كانی سه‌رژمێری هه‌ر له‌ هه‌نگاوه‌ ته‌كنیكییه‌كان تا ده‌گاته‌ ئه‌و هه‌نگاوه‌‌ ئاماده‌كارییانه‌ی هه‌ڵسوڕاندن كه‌ تا ئه‌مڕۆ جێبه‌جێ كراوون له‌گه‌ڵ ته‌واوی ئه‌و به‌رپرسانی ناوخۆیی و هه‌رێمییانه‌ی كه‌ ئاماده‌كارییه‌كانی سه‌رژمێرییان له‌ سه‌رتاسه‌ری وڵاتدا جێبه‌جێ ده‌كرد. من ده‌مه‌وێ ئه‌م هه‌له‌ بقۆزمه‌وه‌ بۆ ئه‌وه‌ی به‌ گه‌رمی سوپاسی "فه‌ندی دانیشتوانی نه‌ته‌وه‌ یه‌كگرتووه‌كان" بكه‌م بۆ پێشكه‌شكردنی ئامۆژگاریی ته‌كنیكی و شاره‌زایانه‌ بۆ "رێكخراوی ئاماری ناوه‌ندی" وه‌ك پشتگیرییه‌ك بۆ ئاماده‌كارییه‌كان. شایانی باسه‌، كه‌ ئامۆژگارییه‌كان له‌ ئه‌نجامی هاوبه‌شبوون له‌گه‌ڵ ئه‌زموونی یارمه‌تیدانی سه‌رژمێری له‌ وڵاتانی تره‌وه و له‌سه‌ر بنه‌مای پێوه‌ره‌كانی نه‌ته‌وه‌ یه‌كگرتووه‌كان له‌ ئه‌نجامدانی سه‌رژمێرییه‌وه‌ هاتبوون.      
هه‌روه‌ك به‌ڕێز سه‌روكی حكومه‌تیش ئاماژه‌ی پێكرد، سه‌رژمێری ئامڕازێكی گرنگه‌ بۆ گه‌شه‌پێدان و پلاندانانی حكومه‌ت و ته‌رخانكردنی سه‌رچاوه‌ بۆ ئه‌وه‌ی پێویستییه‌ داهاتووه‌كانی خه‌ڵكی عیراق تاوتوێ بكرێن. سه‌رژمێری ئامڕازێكه‌ بۆ ده‌ستخستنی داتا له‌ پێناو ده‌سته‌به‌ركردنی پلاندانانی حكومیی باشتر له‌سه‌ر هه‌موو ئاسته‌كاندا هه‌ر له‌ حكومه‌تی فیدڕاله‌وه‌ تا ده‌گاته‌ هه‌رێمی كوردستان له‌سه‌ر ئاسته‌كانی حكومه‌ت شار و شارۆچكه‌كاندا و هه‌ر هه‌مووشی به‌ مه‌به‌ستی باشتر خزمه‌تكردنی خه‌ڵكی عیراق. سه‌رژمێری پشتگیری له‌ گه‌شه‌پێدانی كه‌رتی په‌روه‌رده‌ ده‌كات بۆ ئه‌وه‌ی به‌ رێكوپێكی سه‌رچاوه‌ی بۆ ته‌رخان بكرێت و یارمه‌تی ئه‌وه‌ش ده‌دات كه‌ سه‌رچاوه‌ی ته‌واو بۆ پێدانی ئاوی خاوێن و كاره‌با ته‌رخانكرابێت له‌ به‌ر رۆشنایی زیاد بوونی دانیشتوان و خواستی پیشه‌سازیدا. له‌ لایه‌كی تریشه‌وه‌، سه‌رژمێری یارمه‌تی به‌رپرسانی حكومی و كه‌رتی تایبه‌ت ده‌دات بۆ ته‌ركیزكردنی زیاتر له‌سه‌ر سه‌چاوه‌كان بۆ هێنانه‌دی گه‌شه‌پێدانی ئابووری و هاندانی كه‌رتی دروستكردن و به‌رهه‌مهێنان و به‌هێزكردنی بازرگانی كه‌ ئه‌مانه‌ش هه‌ر هه‌موویان ئه‌نجام ده‌درێن له‌ پێناو گه‌شه‌پێدانی ئابوورییه‌كی درێژخایه‌ن له‌گه‌ڵ په‌یداكردنی دوورودرێژانه‌ بۆ هه‌لی كار به‌ مه‌به‌ستی ده‌سته‌به‌ركردنی ئاواته‌كانی ئه‌مڕۆی گه‌نجان بۆ سبه‌ینێیان. به‌ كورتی، سه‌رژمێری ئامرازێكی زۆر گرنگه‌ بۆ گه‌شه‌پێدان خۆشگوزه‌رانیی عیراق.      
ئێمه‌ هه‌ر هه‌موومان له‌م ژووره‌ هه‌ست به‌ گرنگی ته‌كنیكیی سه‌رژمێری ده‌كه‌ین. 
له‌ هه‌مانكاتیشدا، ئه‌وه‌ش روون بووه‌ته‌وه‌ كه‌ سه‌رژمێری ده‌بێته‌ سه‌رچاوه‌یه‌ك بۆ گرژی له‌ نێوان كۆمه‌ڵگاكاندا و لێكتێنه‌گه‌یشتن دروست ده‌كات و یانیش ترس و پێشبینی لێ ده‌كه‌وێته‌وه‌ كه‌ ئه‌مانه‌ش هه‌ر هه‌موویان ئه‌مڕۆ ئێوه‌ی هێناوه‌ته‌ ئێره‌. بوارم بده‌نێ كه‌ بڵێم كه‌ ئه‌مه‌ تایبه‌ت نییه‌ به‌ عیراق. سه‌رژمێری ده‌كرێ ببێته‌ سه‌رچاوه‌ی گرژی له‌سه‌رتاسه‌ری جیهاندا و به‌ تیابه‌تیش له‌و وڵاتانه‌ی كه‌ له‌ده‌ست رژێمه‌ سه‌ركوتكه‌ره‌كان رزگاریان بووه‌ و هه‌مه‌ پێكهاته‌ن و دیمواكراسییان تازه‌ تێدا په‌یدا بووه‌ و ئێستاش تووشی چه‌ند سه‌ره‌تایه‌كی تازه‌ بوون كه‌ بریتین‌ له‌و ‌سه‌ره‌تایانه‌ی كه‌ به‌ستراونه‌تنه‌وه‌ به‌ ته‌رخانی كردنی یه‌كسانی سه‌رچاوه‌كان و شوناسی كۆمه‌ڵه‌كان.   
من كاتێك كه‌ له‌ سودان بووم  هه‌ستم به‌ هه‌مان نیگه‌رانی كرد سه‌باره‌ت به‌ ئاماده‌كارییه‌كان بۆ سه‌رژمێری كه‌ له‌و باوه‌ڕه‌دا بوون ده‌بێته‌ سه‌رچاوه‌ی دوبه‌ره‌كی له‌ نێوان كۆمه‌ڵه‌ ئێتنی و ئاینییه‌كاندا  نه‌ك ئامڕازێك بۆ گه‌شه‌پێدان  و یانیش له‌ جیاتی پێشكه‌شكردنی ئاسانكاری بۆ گه‌شه‌پێدانی پێویستییه‌كان شه‌ڕ و ئاژاوه‌ی لێ ب‌كه‌وێته‌وه‌. له‌ هه‌مانكاتیشدا، من هه‌ستم به‌وه‌ش كرد كه‌ چۆن له‌ پێناو سه‌ره‌خستنی پرۆسه‌ی سه‌رژمێری حكومه‌ت و سه‌كرده‌ سیاسییه‌كانی سودان خۆیان به‌ چاره‌سه‌ركردنی گرفته‌كانیانه‌وه‌ پابه‌ند كردبوو. له‌ ئه‌نجامیشدا، ئه‌وان توانیان سه‌رژمێرییه‌كه‌ له‌ كه‌شێكی له‌باردا ئه‌نجام بده‌ن و متمانه‌ به‌ پرۆسه‌كه‌ و به‌ به‌كارهێنانی ئه‌نجامه‌كانی بده‌ن كه‌ به‌هۆیه‌وه‌ به‌شدارییه‌كی بنكه‌فراوان ده‌سته‌به‌ر بكه‌ن. هه‌ر سه‌باره‌ت به‌م خاڵانه‌یه‌ كه‌ من ده‌مه‌وێت كه‌ چه‌ند تێڕوانینێكی كه‌متان له‌ گه‌ڵ هاوبه‌ش بكه‌م له‌ پێناو خستنه‌ڕووی چه‌ند خاڵێك بۆ تاوتوێكردن و كارپێكردن له‌و كاته‌ی ئێوه‌ ده‌ست به‌م كاره‌تان ده‌كه‌ن.  
یه‌كێك له‌ پره‌نسیپه‌ هه‌ره‌ گرنگه‌كان بۆ ئه‌نجامدانی سه‌رژمێری له‌ دیموكراسییه‌كی تازه‌په‌یدابووی هه‌مه‌ پێكهاته‌دا ئه‌وه‌یه‌ كه‌ پێویسته‌ به‌شداربوون و ده‌ستپێكردن له‌ پرۆسه‌ی راوێژكاریدا به‌مه‌به‌ستی ده‌ستنیشانكردنی ترس و نیگه‌رانییه‌كان فه‌راهه‌م بكرێت و ده‌ستیش بكرێت به‌ تاوتوێكردنیان به‌ مه‌رجێك هاوڵاتیان متمانه‌ به‌ سه‌رژمێرییه‌كه‌ و سه‌ركرده‌ سیاسییه‌كان و یه‌كتری بكه‌ن.  

ئه‌وه‌ش هه‌روه‌ها گرنكه‌ كه‌ كۆڕاییه‌كی سیاسی دروست بكرێت سه‌باره‌ت به‌ سه‌رژمێری كه‌ چییه‌ و چی لێ ده‌كه‌وێته‌وه‌ و چ نییه‌ بۆ ئه‌وه‌ی سه‌رژمێری به‌شداریی فراوان و پشتگری به‌خۆ‌وه‌ ببینێت چونكه‌ بێ ئه‌م كۆڕاییه‌ هه‌رگیز سه‌رژمێری نابێته‌ ئامڕازێك بۆ بڕیاردانی له‌سه‌ر متمانه‌ له‌ جیاتی دروستكردن و پشتگیریكردنی گه‌شه‌پێدان وه‌ك چۆن پێویسته‌. 

وه‌ك به‌شێكیش له‌ راوێژ و كۆڕایی سیاسیش، ره‌نگه‌ ئه‌وه‌ گرنگ بێت كه‌ جێگیركردنی مه‌به‌ست و گرنگی دانانی چوارچێوه‌ له‌به‌رچاو بگیرێت له‌و سیاقه‌ی كه‌ مه‌به‌ست لێی ئه‌وه‌یه‌ ببێته‌ ئامڕازێك بۆ یارمه‌تیدانی پلاندانان و گه‌شه‌پێدان بۆ ئه‌وه‌ی یارمه‌تی گه‌شه‌پێدان و پلاندانان بدات بۆ ئه‌وه‌ی پێویستییه‌كانی گه‌شه‌پێدانی هاوڵاتییانی عیراق باشتر ئاوڕیان لێ بدرێته‌وه‌. 
ره‌نگه‌ ئه‌وه‌ش بۆ پارت و قه‌واره‌‌ سیاسیه‌كان گرنگ بێت كه‌ له‌سه‌ر دروستكردنی رێوشوێنی چۆنیه‌ی هه‌ڵسوكه‌وت و متمانه‌ی به‌هێز رێك بكه‌ون و هه‌روه‌ها تیگه‌یشتنه‌كان و نالێكتێگه‌یشتنه‌كانیش سه‌باره‌ت به‌ سه‌رژمێری   ده‌ستنیشان بكه‌ن و ئه‌وه‌ش كه‌ چۆن ده‌توانن كۆڕاییه‌كی نیشتمانی سه‌باره‌ت به‌ ئه‌نجامدانی سه‌رژمێری دروست بكه‌ن. راگه‌یاندنێكی هاوبه‌شانه‌ش له‌ لایه‌ن قه‌واره‌ سیاسییه‌كان بۆ ئه‌م مه‌به‌سته‌ ده‌كرێت ببێته‌ په‌یامێكی له‌كاتیخۆیدا  بۆ دروستكردنی لێكتێگه‌یشتنی هاوبه‌ش له‌سه‌ر گشت پرسه‌ گرنگه‌كان.   
هه‌روه‌ها ئه‌وه‌ش گرنگه‌ كه‌ ئه‌وه‌ جێگیر بكه‌ین كه‌ سه‌رژمێری ئه‌مانه‌ی خواره‌وه‌ نییه‌:
- یه‌كه‌م: سه‌رژمێری ناتوانێت له‌ ژێر ئاڵای عیراقدا ببێته‌ دیكۆمێنتێكی یاسایی یان سه‌رچاوه‌یه‌كی یاسایی بۆ داواكارییه‌كانی گێڕانه‌وه‌ی كه‌لوپه‌ل یان ره‌وایی بداته‌ داواكارییه‌كانی جێنشینبوون.  
- دووه‌م: سه‌رژمێری نابیته‌ بنه‌مای داتا بۆ تۆماری ده‌نگده‌ران له‌به‌ر رۆشنایی پابه‌ندییه‌كان تایبه‌تمه‌ندیی زانیاریی كه‌سی به‌ گوێره‌ی یاسای عیراقی. 
- سێهه‌م:ئه‌نجامده‌رانی سه‌رژمێری هه‌رگیز نه‌ ده‌توانن و نه‌ له‌و ئاسته‌شدان كه‌ دروستیی  داتاكان  پشتڕاست بكه‌نه‌وه‌ نه‌ كاری ئه‌وانیشه‌ كه‌ ئه‌مه‌ بكه‌ن. 
سه‌ره‌ڕای دروستكردنی رێككه‌وتن له‌سه‌ر ئه‌م پره‌نسیپانه‌ رێوشوێنه‌كانی دروستكردنی متمانه‌ ره‌نگ پێویست بێت له‌به‌رچاوه‌ بگیرێت. من به‌مه‌ مه‌به‌ستم ئه‌وه‌یه‌ رێوشوێنه‌كان پێویسته‌ راسته‌قینه‌ بن له‌سه‌ر ئه‌رزی واقیع بوونیان هه‌بێت. بۆ نموونه‌، وه‌ك به‌كارهێنانی تیمی سه‌رژمێریی هه‌مه‌ پێكهاته‌ له‌و شوێنانه‌ی كه‌ هاوڵاتییان پێویستییان به‌ دڵنیایی زیاتر هه‌یه‌ یانیش به‌كارهێنانی هێزی ئاسایشی تێكه‌ڵه‌ی هه‌مه‌ ره‌گه‌زی. ئه‌م رێوشوێنانه‌ یارمه‌تی كه‌مكردنه‌وه‌ی نیگه‌رانییه‌كان ده‌ده‌ن كه‌ ره‌نگه‌ سه‌ر هه‌ڵبده‌ن سه‌باره‌ت به‌ ئه‌نجامده‌رانی سه‌رژمێری یانیش ئه‌و نیگه‌رانییانه‌ی له‌ئه‌نجامی هه‌ره‌شه‌وه‌ سه‌ر هه‌ڵده‌ده‌ن. له‌مه‌ش زیاتر، تیمی هه‌مه‌ پێكهاته‌ و هه‌مه‌ ره‌گه‌ز ده‌توانێت تۆماركردنی داتاكان بۆ ناو داتابێس له‌ ئه‌ستۆ بگرێت به‌مه‌ش دووباره‌ واڵایی دروست ده‌بێت متمانه‌ش به‌ شاره‌زایی كارمه‌نده‌ ته‌كنیكییه‌كان ده‌دات.  
به‌هه‌مان شێوه‌ش، پایه‌ندیی پارته‌سیاسییه‌كان و به‌رپرسانی حكومی بۆ به‌ خێرایی و شا‌ره‌زاییانه كاركردن له‌ وڵامدانه‌وه‌ی راپۆرته‌كانی هاوڵاتییان سه‌باره‌ت به‌ هه‌ڕه‌شه‌ و توقاندن و یان بێزاركردن یانیش كاری خراپ چ له‌پێش سه‌رژمێری و چ دوای سه‌رژمێری. ئه‌م وه‌ڵامه‌ به‌په‌لانه‌ نیشانه‌ی پابه‌ندیی حكومه‌ت و پارته‌ سیاسیه‌كانه‌ بۆ رێزگرتن له‌ مافی هاوڵاتی و ئاسایشی كه‌سی و ئه‌و مسۆگه‌رییانه‌ی كه‌ له‌ ده‌ستووری عیراقدا له‌گه‌ڵ ده‌ستنیشانكردنی سروشتی ته‌كنیكیی سه‌رژمێرییه‌كه‌.  
له‌ كۆتاییدا كه‌ ره‌نگه‌ زیاتر په‌یوه‌ندار بێت بۆ زۆرێك له‌وانه‌ی كه‌ لێره‌ن  ئه‌وه‌یه‌ كه‌ سه‌رژمێری ناكرێت ببێته‌ جێگره‌وه‌ی بڕیاری سیاسی چونكه‌ پرسه‌ سیاسییه‌ ئاڵۆزه‌كان پێویستیان به‌ گفتوگۆی گشتگر هه‌یه‌ له‌ نێوان په‌یوه‌نداراندا كه‌ ببێته‌ مایه‌ی رێككه‌وتنێكی بنكه‌فراوان. به‌ڵێنی سه‌ركرده‌ سیاسییه‌كانیش به‌وه‌ی كه‌ پرسه‌ سیاسییه‌ ئاڵۆزه‌كان له‌ پرۆسه‌یه‌كی گفتوگۆدا تاوتوێ ده‌كرێن و راوێژه‌كانی سه‌رژمێریش نیگه‌رانییه‌كان كه‌مده‌كه‌نه‌وه‌ و به‌شداری باشتریش له‌ سه‌رژمێرییه‌كه‌ دابین ده‌كه‌ن. 
من كوتایی وته‌كه‌ به‌وه‌ بێنم به‌ پێداگرتن له‌سه‌ر ئه‌وه‌ی كه‌ ئه‌نجامدانی سه‌رژمێری ئه‌نجامدانی سه‌رژمێری بڕیارێكی سه‌ربه‌خۆیی عیراقه‌ له‌گه‌ڵ ئابڵۆقه‌ی ئه‌نجومه‌نی نوێنه‌ران و ئه‌نجومه‌نی وه‌زیران.  ئه‌وه‌ی من ویستم ئه‌مڕۆ پێشكه‌شی به‌ ئێوه‌ی به‌ڕێزی بكه‌م له‌ به‌شدارییه‌كانی نه‌ته‌وه‌ یه‌كگرتووه‌كان بۆ راوێژه‌كانتان و به‌ هێواشم كه‌ بووبێته‌ مایه‌ی سوود بۆ ئێوه‌. ‌ 
سوپاس بۆ گوێگرتنتان 

